
Hin 15. mai 2009.

Lívrunnið burturkast á ogn tygara, matr. nr. xxx
Kommunan hevur hin 1. mai 2009 vitjað á ogn tygara, matr. nr. xxx, í sambandi við fráboðan um ampar av leivdum av eini deyðari kúgv, sum lógu á ognini. Tá varð avtalað við tygum, at leivdirnar skuldu burturbeinast til góðkendan móttakara innan eina viku.

Í dag hevur kommunan staðfest, at áðurnevnda kúgv framvegis liggur á ogn tygara.
Sambært grein 10 í kunngerð nr. 147 frá 19. oktober 1995 um burturkast, sum broytt við kunngerð nr. 90 frá 28. september 2007, er ikki loyvt at lata burturkast, so sum leivdir av deyðum djórum liggja og rekast. Tað áliggur øllum at nýta innsavningarskipanina hjá kommununi, tvs. annaðhvørt IRF ella Kommunalu brennistøðina hjá Tórshavnar kommunu.
Sambært § 15, stk. 1 í áðurnevndu kunngerð um burturkast, skal kommunan, fyri at fyribyrgja ampum av burturkasti o.ø., geva boð um, at burturkast skal verða burturbeint innan ávísa freist.

Verða boð um burturbeining ikki lýdd, skal kommunustýrið, sambært § 15, stk. 2, beina burturkastið burtur fyri eigarans rokning.
Vegna ampar av áðurnevndu kúgv, verður við hesum givið tygum boð um beinanvegin at burturbeina leivdirnar av kúnni til IRF/KB.
Eru leivdirnar ikki burturbeindar í seinasta lagi fríggjadagin 22. mai 2009, verða tær uttan aðra ávaring burturbeindar fyri tygara rokning.

Hava tygum viðmerkingar ella spurningar, eru tygum vælkomin at venda tygum til kommununa.
Vinarliga
